
Sarajevo, 12.04.2017.
SAOPĆENJE ZA JAVNOST

Sud Bosne i Hercegovine odbio tužbu Zavoda zdravstvenog osiguranja Kantona Sarajevo protiv Rješenja Agencije za zaštitu ličnih podataka u BiH

Sud Bosne i Hercegovine proglasio je neosnovanom tužbu Zavoda zdravstvenog osiguranja Kantona Sarajevo kojom je traženo da se poništi Rješenje Agencije za zaštitu ličnih podataka u BiH zaključivši da je Rješenje Agencije pravilno i zakonito.
Agencija je navedenim Rješenjem Zavodu zdravstvenog osiguranja Kantona Sarajevo zabranila da, osim Izvještaja o privremenoj spriječenosti za rad, prikuplja medicinsku dokumentaciju osiguranika od njihovih poslodavaca, u svrhu rješavanja zahtjeva za refundaciju naknade plate za vrijeme privremene spriječenosti za rad preko 42 dana. 
Sud je u Presudi zauzeo sljedeće stavove:

„Shodno pravilnom zaključku Agencije, za refundaciju naknade plate poslodavcu u postupku rješavanja zahtjeva poslodavcima su potrebne i dovoljne samo doznake o bolovanju, tako da poslodavac u vezi svog zaposlenika može obrađivati samo podatke koji su mu dostavljeni u doznakama za bolovanje i ne može od zaposlenika tražiti da dostavi bilo kakav nalaz koji se tiče bolesti, niti to može od poslodavca tražiti Zavod u postupku refundacije.“

„Pri tome treba imati u vidu da je predmetna dokumentacija posebna kategorija ličnih podataka u smislu odredbe člana 3. Zakona o zaštiti ličnih podataka BiH, čija je obrada u principu zabranjena, tj. obrada takvih podataka je dozvoljena samo ako se utvrdi izuzetak u smislu člana 9. istog Zakona, koji izuzetak prema podacima spisa predmeta u konkretnom slučaju ne postoji.

Dakle, traženje medicinske dokumentacije koju Zavod nalaže poslodavcima da pribavljaju od zaposlenika je pravilno ocjenjeno kao postupanje u suprotnosti sa principima Zakona o zaštiti ličnih podataka, koje ima za posljedicu da dovodi i poslodavce u takav položaj da i sami postupaju suprotno principima obrade ličnih podataka.“

